
TATA IBADAH FA’AMATE YESU 
JUMAT,  7 APRIL 2023, BNKP JEMAAT PADANG 

Pukul : 11.00 WIB 
 

1.​ FANGOWAI BA FOGAONI 
(Tedöni dorosi1, möi ndra sohalöwö bakha ba gosali, ba lahalö wangahono dödö banua niha 
Keriso ba wangondrasi ba ba wasumangeta khö Lowalangi) 
a.​ Fangowai  

SA​ :​ Ya’ami banua niha Keriso. Fa’owuloda ma’ökhö ba wamalua Fanörö tödö 
“Fa’amate Zo’aya ya’ita Yesu Keriso” ba wangöhöli ya’ita ba horöda. 
Ma’owai ami ba döi Zo’aya. Ya’ahowu!  

SATO​ :    Ya'ahowu! 
SA​ :​ Ya faofao khömi Lowalangi!  
SATO​ :​ Ya fao khöu Geheha-Nia! 
 

b.​ Fogaoni 
SA​ :​ Da ta honogö dödöda wangondrasi Yehowa, da ta’erönusi tödöda 

wamakao si no itaögö So’aya ya’ita Yesu Keriso, manunö ita moroi 
ba Mbuku Zinunö No. 

 

 

1Böi tobali tabitabi wamalua migu he na lö Torosi ba ma Koko. 



2.​ FANGA’ARO’ÖWA’OWULO (VOTUM) 
SA​ :​ Datahonogö dödöda ba wariawösa, ba ba wahasambua khö Lowalangi, 

(muzizio zato) 
No owulo ita ba da’e, ba döi Lowalangi Ama, ba ba döi Nono-Nia Yesu Keriso, 
ba ba döi Geheha Ni’amoni’ö. Fangorifida ha ba döi Yehowa si no momböi 
banua si yaẅa awö danö… 

SATO​ :​ Yaduhu! 
SA​ :​ Me lahedehede’õ Ia, ba lõ Ifuli Ihedehede’õ; me lafakao Ia, ba lõ Ifangaha 

wolau balõ, Ibe’e ba danga zangatulõ’õ fanguhuku andrõ, Yaduhu! (1 Fetero 
2:23) YADUHU!!!. 

SATO​ :​ Manunö 

 
SA​ :​ Mangandrõ ita, "He Yehowa Lowalangi, Ama sahakhö tödö si so ba zorugo 

yawa. Moroi ba wa’omasi-Mö, wa no Ölulu nono-U omasiö ba danga zokhö 
horö: te’o’aya, tefakao, teforöfa ba mate ba wangöhöli ya’aga. Fahaö ndra’aga, 
fa’aboto ba dödöma wa khöma manandrösa wa’amate-Nia. Abölö’ö ndra’aga 
ba wanara lahe Zo’aya, ba wolu’i röfama, ena’õ lö faröi ndra’aga irugi 
gamozua götö danö andre, Yaduhu!" Mudadao Zato 

SA​ :​ Manunö ita moroi ba Mbuku Zinunö No. 

 

 
3.​ FOMBASO TAROMA LI LOWALANGI (AF) 



SA​ :​ Da tafondrondrongo daroma Li Lowalangi, tehalö moroi ba zura Sinunö 22 : 
18-25 
18 U’ila u’erai dõlagu fefu. Lafaigifaigi, latõngõtõngõ ndra’o, fa’omasira.​
19 Lafaosa khõra nukhagu ba fadahõdahõ ba gamezagu.​
20 Ba ya’ugõ, Yehowa, ba bõi arõu’õgõ! ya’ugõ fa’abõlõgu, ta’ita’i tolodo!​
21 Efa’õ ndra’o ba mbawa zi’õli andrõ, nosogu, si ha sambusambua andrõ, 
efa’õ ba nasu.​
22 Fasõbido ba mbawa zingo! Noa sa õfondrondrongo ligu, ba dandru 
gõrõbao andrõ.​
23 II. Edõna u’ombakha’õ dõimõ ba dalifusõgu, ba hunõ zowulo niha usuno 
ndra’ugõ.​
24 Ya’ami sangata’ufi Yehowa, misuno ia! Ya’ami, madou Yakobo, 
mifosumange ia, ba mi’ata’ufi ia, ya’ami ma’uwu Gizeraëli fefu.​
25 Tenga sa fa lõ ba dõdõnia wamakao zi gõna famakao andrõ ba lõ 
ni’ogorofinia; ba me no mangarõngarõ khõnia, ba no ifondrondrongo. 

SA​ :​ Si manö daroma Li Lowalangi, da tatema’ö faoma sinunö moroi ba Mbuku 
Zinunö Numero 103 

SATO​ :​ Manunö 

 

 
4.​ FANGANDRÖ FANGEFA HORÖ 
SA​ :​ Ya’ami ira talifusö, Na taŵa’ö lö horöda, ba talimo ita, ba si duhu lö’ö ba 

dödöda. Na ta’ombakha’ö horöda, ba lö faröi Ia, ba no satulö Ia, fa I’efa’ö 
khöda horö andrö, Ihaogö ita, awö wa Iheta fefu zi lö atulö. Andrö da möi ita 
föna Lowalangi si fao fangidengide’ö ba wangombakha horöda, muzizio 
zato… 



Mangandrö ita2: 
He Ama, Lowalangima sebua fa’omasi. Masuno ba ma’angaröfili Ndra’ugö 
Yehowa. Möiga ma’ondrasi Ndra’ugö ba nahia ni’amoni’ö, ya’aga niha si no 
ra’iö. Mafaduhu’ö wa tenga si nangea ndra’aga tanö föna-Mö, me no fahöna 
horö si no mafalua, he ba wehedema, era’era dödöma, awö gamuatama si lö 
faudu ba daroma Li-Mö. No ambö ndra’aga ba wangomasi’ö Ya’ugö soroi 
dödö. Asese olifu ndra’aga wangandrö saohagölö ba howuhowu-Mö si no 
matema, ba no arörö ndra’aga ba gisö’isö dödö ba guli danö andre. Si tekiko 
ndra’aga ba horöma. Andrö ha fa’ahakhö dödö Nama ni’andröma. Bologö 
dõdõ-U khöma ba be’e aefa khöma horöma, Yaduhu!" Mangandrõ ita, "He 
Lowalangi, sangila era’era dõdõ niha, awö nilaura fefu! No aboto ba dödöma, 
wa börö horöma soya sibai, si no to’ele khö-U ba zorugo, wa no Öhare’ö khö 
Nono-U omasiö ngawalö lualua horö si göna khöma ena’ö, ya’ia wamakao 
soya, ba fango’aya, awö wangailasi, ba fa’amate ba röfa si no fondrege 
wa’afökhö. Ma’andrö khö-U, a’asogö ba dödöma wamati saro, ena’ö 
manandrösa khöma, zi no Itaögö Yesu Keriso, fa tola te’orifi ndra’aga, aefa ba 
wönu-Mö ba luo safuria. Bologö dödö-U khöma ba be’e aefa khöma horöma... 
Mangandrõ ba dõdõ zamõsana fõna Lowalangi.....1 irugi 2 meniti. 
Hakhõsi dõdõ-U khõma Ama, ba be’e aefa khõma horõma andrõ ma’afefu. 
Yaduhu! 
 

SA​ :​ Manunö Na Ubini’ö Horögu Khö Yesu 
SATO​ :​ Manunö 

 
 

2Fangandrö fangefa horö bö’önia tola mufaigi ba nga’örönifaogö sitölu, faosatö si I. 



SA​ :​ Si manö sa wa’omasi Lowalangi nösi gulidanö, no Ibe’e Nono-Nia andrö, si ha 
sambua, ena’ö lö tekiko dozi samati khö-Nia, ena’ö so khöra wa’auri si lö 
aetu (Yohane 3:16) Lakhömi khö Lowalangi si yawa! 

SATO​ :​ Manunö 

 
 

SA​ :​ Dumadao Zato! 
 

5.​ FOMBASO WAÕWAÕ WAMAKAO YESU 
 
SA​ :​ Manunõ ita moroi ba Mbuku Zinunõ No. 98:1 

 
 
SA​ :​ Mataio 26:36-46 



36 Ba irugi Yesu halama, Gezemane dõinia, fao ira khõnia. Ba imane khõ ndra 
nifahaõ: Midadao ba da’e, fatua mõido ba da’õ, ba wangandrõ.​
37 Ba i’ohe awõnia Wetero, ba ono Zebedaio andrõ, si darua, ba ibõrõtaigõ 
abu dõdõ ba alangu dõdõ.​
38 Ba imane khõra: Abu sibai dõdõgu, irugi wa’amate; mi’iagõ da’e, bõi 
mifõrõ, awõgu.​
39 Ba mõi ia, lõ arõu, ifalõgu ia tou, mangandrõ ia, imane: He Ama, na so 
lala, ba yamutalu’i ndra’o mako andrõ. Ba bõi somasi ndra’o, ha somasi 
ndra’ugõ.​
40 Ba mõi ia khõ ndra nifahaõ andrõ, ba no mõrõ ira, me irugi, ba imane khõ 
Wetero: Ba tebai si lõ mõrõ ami mato saza, awõgu?​
41 Bõi mifõrõ, ba miangandrõ, fa lõ itõrõ ami fanandraigõ. Aoha sa gõlõ dõdõ, 
ba no sambõ fa’abõlõ nõsi.​
42 Ba ifuli mõi, zamuza tõ, mangandrõ ia, imane: He Amagu! na te’ai italu’i 
ndra’o, fa lõ ubadu ia, ba ya’itõrõ zomasi ndra’ugõ.​
43 Ba me ifuli ia ba noa zui mõrõ ira, me irugi, noa sa abua guli hõrõra.​
44 Ba irõi ira, ifuli mõi mangandrõ, no medõlu, si manõmanõ linia.​
45 Aefa da’õ, ba mõi ia khõ ndra nifahaõ andrõ, ba imane khõra: Ba mifõrõ 
sa’ae, ba mi’olombase! — Hiza, no fadege, fa tebe’e ba danga niha si so horõ 
Nono Niha.​
46 Mifaoso, talabu, hiza no ahatõ zi manga mbõligu andrõ. 

 
SA​ :​ Manunõ ita moroi ba Mbuku Zinunõ No. 98:2 

 
SA​ :​ Mataio 26:57-67 

57 Ba la’ohe Yesu sondra’u ya’ia andrõ, la’ohe khõ gere sebua andrõ, Kayafa, 
ba zi falukha zangila amakhoita ba satua mbanua andrõ.​
58 Ba i’o’õ Fetero, arõu moroi furi, irugi golayama gere sebua andrõ, ba mõi 
ia bakha, dumadao ia ba ngai genoni, ba wamaigi lualua.​
59 Ba la’alui ere sebua ba salawa rafe sebua andrõ fefu, he lawisa wamõbõgõ 
horõ khõ Yesu, ba wamunu ya’ia,​
60 ba lõ lasõndra, he wa’ae ato zi so samõbõgõ, sofaya. Ba ba gafuriata, ba 
darua zi so,​
61 lamane: No iwa’õ da’õ: U’ila ududugõ gosali Lowalangi andrõ, ba ha tõlu 
ngaluo u’angotomosi’õ.​
62 Ba maoso gere sebua, imane khõnia: Hadia, lõ õtema li ba nibõbõgõ da’e 
khõu?​
63 Ba lõ hedehede Yesu. Ba humede gere sebua, imane khõnia: Ube’e ba hõlu 
ndra’ugõ, khõ Lowalangi sauri andrõ, ena’õ õwa’õ khõma, na Keriso andrõ 



ndra’ugõ, Ono Lowalangi.​
64 Imane khõnia Yesu: Ya’ia niwa õu. Ono Lowalangi ndra’odo. Ba uwa’õ 
khõmi, i’otarai da’e, ba mi’ila, dumadao Nono Niha ba gambõlõ wa’abõlo 
andrõ, ba mi’ila so ia moroi sa, ba dete lawuo, ba mbanua si yawa.​
65 Awena isika nukhania ere sebua, imane: No mangaohangaoha ia! Hadia 
guna zi so ba mbõrõ sa’ae khõda? hiza, faefá mirongo wangaohangaoha 
andrõ.​
66 He wisa ba dõdõmi? Ba latema linia, lamane: Huku tamunu hukunia.​
67 Ba ladidiloi mbawania, lagukhui ia, ba so gõi zamalisi bawania. 

SA​ :​ Manunõ ita moroi ba Mbuku Zinunõ No. 98:3 

 
SA​ :​ Fombaso Mataio 27:31-50 

31 V. Ba me no aefa la’o’aya ia, ba laheta khõnia mbaru luo andrõ, ba 
lafonukha ia nukhania, ba la’ohe ia misa, ba wamorõfa ya’ia.​
32 Ba me mõi ira baero, ba falukha ira niha, banua Girene, Simoni dõinia, ba 
lara’u da’õ, ba wolohe rõfania.​
33 Ba me larugi naha andrõ, sotõi Gologota —​
34 sokamu’u geluaha — ba lafabadugõ khõnia nagu nifaruka awõkhu, ba me 
no itandra, ba lõ edõna ibadu.​
35 Ba me no laforõta ia, ba lafosasi nukhania, fadahõdahõ ira.​
36 Ba dumadao ira, manaro ya’ia ba da’õ.​
37 Ba labe’e yawa hõgõnia mbõrõ wa’amatenia, sura: ”Yesu da’e, razo niha 
Yehuda.”​
38 Ba laforõfa awõnia zamara’u, darua, samõsa ba gambõlõ ba samõsa ba 
gabera.​
39 Ba latandrawaisi ia sanõrõ, lafalikhõ ira,​
40 ba lamane: He sanudugõ osali andrõ, ba sangotomosi ya’ia, si ha tõlu 
ngaluo, orifi ndra’ugõ, na Ono Lowalangi ndra’ugõ; ba ae tou moroi ba rõfa 
andrõ!​
41 Si manõ gõi ndra ere sebua, la’o’aya ia, awõ zangila amakhoita awõ zatua 
mbanua andrõ, lamane:​
42 Niha bõ’õ, ba no i’orifi, ba tebai i’orifi ia. Razo Ndraono Gizeraëli ia, 
yamõi tou iada’e moroi ba rõfa, ba mamati sa’ae ita khõuia.​
43 No faduhu dõdõnia khõ Lowalangi, ba yamu’efa’õ ia da’õ iada’e, na 
i’omasi’õ ia: noa sa iwa’õ: Ono Lowalangi ndra’o.​
44 Ba si manõ gõi zamara’u andrõ, niforõfa awõnia, wanandrawaisi ya’ia.​
45 VI. Ba i’otarai laluo, ba tobali ogõmigõmi ba danõ ma’asagõrõ, irugi 
labõzi tõlu.​
46 Ba so labõzi tõlu, ba mu’ao Yesu, ebua li, imane: Eli! Eli! lema sabakhtani? 
He Lowalangigu! He Lowalangigu! hana wa no õ’erogõ ndra’o? geluahania.​



47 Ba lamane õsa, si so ba da’õ, me larongo da’õ: Mogaoni Eliya da’õ.​
48 Ba i’anema’õ fagohi zamõsa khõra, ihalõ rabo, ifo’õsi niro aisõ, ibe’e ba 
mbalõ zukhu ba ifabadugõ khõnia.​
49 Ba lamane tánõ bõ’õ: Bõi ua! datafaigi, na mõi Geliya, ba wangorifi ya’ia.​
50 Ba ifuli mu’ao Yesu, ebua li, ba aetu noso. 

SA​ :​ Manunõ ita moroi ba Mbuku Zinunõ No. 98:4 

 
 

6.​ FOMBASO TAROMA LI LOWALANGI (AB) 
SA​ :​ Da tafondrondrongo daroma Li Lowalangi, tehalö moroi ba zura Mataio 26 : 

36-46 
36 Ba irugi Yesu halama, Gezemane dõinia, fao ira khõnia. Ba imane khõ ndra 
nifahaõ: Midadao ba da’e, fatua mõido ba da’õ, ba wangandrõ.​
37 Ba i’ohe awõnia Wetero, ba ono Zebedaio andrõ, si darua, ba ibõrõtaigõ 
abu dõdõ ba alangu dõdõ.​
38 Ba imane khõra: Abu sibai dõdõgu, irugi wa’amate; mi’iagõ da’e, bõi 
mifõrõ, awõgu.​
39 Ba mõi ia, lõ arõu, ifalõgu ia tou, mangandrõ ia, imane: He Ama, na so 
lala, ba yamutalu’i ndra’o mako andrõ. Ba bõi somasi ndra’o, ha somasi 
ndra’ugõ.​
40 Ba mõi ia khõ ndra nifahaõ andrõ, ba no mõrõ ira, me irugi, ba imane khõ 
Wetero: Ba tebai si lõ mõrõ ami mato saza, awõgu?​
41 Bõi mifõrõ, ba miangandrõ, fa lõ itõrõ ami fanandraigõ. Aoha sa gõlõ dõdõ, 
ba no sambõ fa’abõlõ nõsi.​
42 Ba ifuli mõi, zamuza tõ, mangandrõ ia, imane: He Amagu! na te’ai italu’i 
ndra’o, fa lõ ubadu ia, ba ya’itõrõ zomasi ndra’ugõ.​
43 Ba me ifuli ia ba noa zui mõrõ ira, me irugi, noa sa abua guli hõrõra.​
44 Ba irõi ira, ifuli mõi mangandrõ, no medõlu, si manõmanõ linia.​
45 Aefa da’õ, ba mõi ia khõ ndra nifahaõ andrõ, ba imane khõra: Ba mifõrõ 
sa’ae, ba mi’olombase! — Hiza, no fadege, fa tebe’e ba danga niha si so horõ 
Nono Niha.​
46 Mifaoso, talabu, hiza no ahatõ zi manga mbõligu andrõ. 
 

SA​ :​ Ya’ahowu zamondrongo taroma Li Lowalangi ba same’e ba dödö (Luka 11:28) 
SATO​ :​ Yaduhu! 

7.​ FAMALUA HALÖWÖ NI’AMONI’Ö FAMAYAGÖ IDANÖ3(Na So) 
8.​ FASÖMBATA 

3Na so Wamayagö Idanöba ba da’ö tefaogö Duho Wamati, ba lö sa’ae mufalua ia aefa huhua sebua.  



SA​ :​ Iada’e tebe’e khöda ginötö ba wolohe fasömbatada khö Lowalangi. 
Ta’osamuzaigö wame’e, he fasömbata siföföna, ba simanö göi zi mendrua awö 
zi medölu. Ba siföföna ua datafondrondrongo Li Lowalangi me imane, “Ba 
da’ö niwa’ögu: Na so zangatalisi tanömö, ba lö oya’oya ibasi, ba na so zi lö 
alimagö tanömö, ba oya göi ibasi dania. Ba balazi dödö zamösana; böi abu 
dödö, ba tenga niforege; si no aoha gölö fame’e, da’ö sa zomasi Lowalangi. (II 
Korindro 9:6-7). 

​ ​ Da tafasao wasömbatada föna Lowalangi, manunö ita moroi ba Mbuku Zinunö 
Numero : 

 
 
 

Liturgos​ :​ Dumadao zato… 
9.​ Da ta faogo dododa wanuno Lowalangi ni’olohesi (Koor/Vocal Group) 
​  

1.​ Koor orudua jemaat 
2.​ koor Komisi Perempuan 



3.​ Vocal Group Komisi Pemuda 
4.​ Vocal Group Komisi Kaum Bapak 
5.​ Komisi KPA 
6.​ Sekolah Sidi. 

 
10.​ HUHUO SEBUA 
SA​ :​ Da tafa’anö dödöda wamondrongo taroma Li Lowalangi, manunö ita moroi ba 

Mbuku Zinunö No. 163 

 
 

Pengkhobah naik ke atas mimbar 
SH​ :​ Ya irorogö dödömi, awö gera’erami fa’ohahau dödö andrö, khö Lowalangi, 

sabölö moroi ba gera’era niha fefu, ba khö Keriso Yesu. Mangandrö 
ita.....Yaduhu. 
a.​ Fombaso taroma Li Lowalangi (molo’ö perikopen ). 
b.​ Fanuriaigö 



c.​ Nitanö ba dödö 
d.​ Fangandrö Fanga’aro’ö huhuo 

 
SATO​ :​ Manunö  

 
11.​ TUHO WAMATI4 
SA​ :​ Me no tarongodaroma Li Lowalangi, ba da tafaogölidawamaduhu’ö 

famatidaya’ita nihaKerisofönaLowalangi, muzizio ita fefu…  
Endronga li da… 

-​ Ya’o mamati khö Lowalangi Ama si lö ambö fa’abölö, Somböi banua si yaẅa awö 
danö. 

-​ Ya’o mamati khö Yesu Keriso, So’aya ya’ita, Ono Lowalangi si ha samösa, nitema 
nina-Nia Maria khö Geheha Ni’amoni’ö, ono nono alawe Ia, no manaögö huku Ia, 
barö mbawa Fondrio Filato, teforöfa Ia, mate ba lako’o. No möi Ia ba mbanua niha 
tou, no maoso Ia moroi ba ngai zimate me no irugi tölu ngaluo. No manahae Ia, möi 
ba zorugo, dumadao ba gambölö Lowalangi Ama si lö ambö fa’abölö. I’otarai da’ö 
mangawuli Ia dania ba wanguhuku niha sauri, awö zi no mate. 

-​ Ya’o mamati khö Geheha Ni’amoni’ö, ba ufati ha sambua mbanua ni’amoni’ö, fefu 
niha Keriso, ba fa’awösa niha ni’amoni’ö, ba fangefa horö, ba femaoso mboto zimate, 
ba fa’auri silöaetu. Yaduhu. 

 
12.​ WARTA JEMAAT 

SA​ :​ Ia da’e da tafondrondrongo Gangombakhata sanandrosa ba Jemaat.  
 

13.​ MANUNÖ 
 ​ SA​ :​ Manunö ita moroi ba Mbuku Zinunö No. 

4Na so Wamayagö Idanö ba da’ö tefaogö Duho Wamati, ba lö sa’ae mufalua ia aefa huhuo sebua. 



 
 

14.​ FANGANDRÖ SALAHI + FAMATENGE + HOWUHOWU5 
​ SH​ :​Musindro ita fefu, mangandrö ita: ..... (tetohugö) : Ba döi Zo’aya ya’aga 

Yesu Keriso, si no mamahaö ya’aga ba wangandrö mamane:…. 
SH+SATO​ :​ He Ama khöma si so ba zorugo, ya te’amoni’ö döi-U. Ya tobali banua-U 

fefu niha, ya itörö zomasi Ndra’ugö, hulö ba zorugo, ya simanö göi ba 
gulidanö. Öma sirugi ma’ökhö be’e khöma ma’ökhö andre. Ba efa’ö 
khöma horöma, simane fangefa’öma sala ba zi so sala khöma. Böi ohe 
ndra’aga ba wanandraigö, efa’öga ba zi lö sökhi. Me ya’ugö 
zamatöröbanua-U, ba sokhö fa’abölö, awö lakhömi, irugi zi lö aetu. 
Yaduhu 

SH​ :​ Mi’angawuli sifao fa’ohahau dödö, yatobali ami banua niha Keriso, 
sama’anö tödö ba wombalombaloi fe’aso Zo’aya, ba samaduhu’ö Ya’ia ba 
lala wa’aurimi sero ma’ökhö, ba mitema (tatema) howuhowu Lowalangi:  
-​ Ya mufahowu’ö ami (ita) Lowalangi, Ya murorogö ami (ita) 
-​ Ya mufohaga mbawa-Nia khömi (khöda), Ya mu’ebua’ö dödö-Nia 

khömi (khöda) 
-​ Ya mufalemba hörö-Nia khömi (khöda), Ya mube’e wa’ohahaudödö 

khömi (khöda) fefu. Yaduhu! 
SATO​ :​ Manunö 

5Na so Wemanga Gö Ni’amoni’öba tefalua aefa gangombakhata.Fangandrö Salahi,  FangandröZo’aya, awö Howuhowu mufaogö 
manö ba agendre Wemanga Gö Ni’amoni’ö. 



 
 
SH​ :​ Ya’ahowu!6 
SATO​ :​ Ya’ahowu! 

 

6Na no aefa muwa’ö Ya’ahowu ba lahalö wa’ahono dödö banua niha Keriso, gasagasa da’ö möi föna ba mbawandruhö sebua ndra 
sangai halöwö ba wara’usa tanga ba mbanua niha Keriso sangawuli. 


